
 

 

Sondag 9/4  

Paasfees  

09:30 Erediens / Geen 

Kategese  

Deuroffer: Getuienis / 

Biblia /  

Hawesending / Seelui  

 

Sondag 16/4  

09:30 Erediens / 

Kategese opening 

Deuroffer: Gemeente– 

ontwikkeling 

Diensbeurt: Steen-

boksrivier 



 

 

 

 

 

 

 



Die Heer het opgestaan, Hy het waarlik opgestaan. 

Met die woorde groet Chistene mekaar op Opstandingsondag.  Paasfees vier ons ‘n fees wat met 

diepe hartseer begin en dan oorspoel in vreugde bo ons verwagtig.  Die wonderwerk van Jesus se graf 

wat leeg is. 

Ons het tans skoolvakansie asook langnaweek – hier volg die Paasfeesweek se gebeure toe Jesus 

Jerusalem in gestap het en die skare Hom toegejuig het tot waar dieselfde skare skreeu: Kruisig Hom.  

Maar na die hartseer volg God se antwoord – Jesus lewe! Kom ons kyk terug oor die week se gebeure 

tot by Jesus se lewe! 

• Laas Sondag – Joh 12:12-19  waar Jesus op ‘n donkie die stad Jerusalem binne gery het.  

 Ons hoor dat Jesus ook in ons lewens instap – soos net Hy dit kan doen – Hy maak ‘n impak 

 sonder om ons te domineer. 

• Maandag – Ons lees dat Jesus die tempel gereinig het en ook die Vyeboom wat nie vrug gedra 

het nie vervloek het – wat het u Maandag wat verby is gedoen – hoeveel vrug dra ons vir God? 

• Dinsdag – Jesus gee onderrig in die tempel (wat Hy die vorige dag skoongemaak het van han-

delaars) en antwoord vrae oor Sy gesag – hoekom Hy daar is.  Het ons dalk Dinsdag iets geleer 

by Jesus? 

• Woensdag – Judas tref reelings hoe en vir hoeveel hy Jesus sal verraai.  Die voorbereiding vir  

 Sy kruisiging begin.  Wat het ons Woensdag gedoen?  Judas kan maar maak wat hy wil God is in 

 beheer. 

• Donderdag – Die laaste maaltyd en die dissipels wat spesiale tyd saam met Christus spandeer.  

 Ook sien ons die voorbeeld van hoe Jesus bid.  Hy verstaan die plan wat Hy en Sy Vader gemaak 

 het.  Hy het die versoekings weerstaan en die plan geleef, maar nou lê die sterf deel voor, en dis 

 nie maklik nie, Jesus weet wat dit van Hom fisies, emotioneel gaan vra en Hy praat met Sy Pa 

 daaroor.  Moeilike dinge met mekaar ernstig bespreek en mekaar ondersteun wanneer daar 

 ondersteuning nodig is. 

• Vrydag – Jesus word gekruisig, en ons het saam gehoor en gesien wat dit beteken saam gaan 

 dink oor die implikasies vir my. 

• Stil Saterdag – dink ons aan wat die dissipels moes deurgaan.  Nadat hulle lewens deur Jesus so 

 diep aangeraak en verander is, is Jesus weg… 

Sondag – die graf is leeg  -  Jesus praat met die paartjie oppad na Emmaus… 
 

Praat met God oor die lewensveranderende gebeure, en hoe dit jou lewe rig. Geseënde Paasfees 


